
EXCMA. ALCALDESA PRESIDENTA DO CONCELLO DE VIGO

María Xosé Méndez Piñeiro e Olaia Fernández Davila, en nome do Grupo Municipal do BNG, apresentan para o seu debate e aprobación no vindeiro pleno da Corporación a seguinte MOCIÓN:

EXPOSICIÓN DE MOTIVOS:

A señora Corina Porro fixo, ao inicio do seu mandato como alcaldesa, unhas declaracións nas que afirmaba que o Concello de Vigo contaría cunha nova ambulancia medicalizada, segundo lle confirmara o conselleiro de Sanidade. 

Despois destas afirmacións atopámonos que no novo concurso que saca a Fundación Pública  de Urxencias Sanitarias 061 para o próximo  mes de xullo –publicado no DOG de 6 de maio- de renovación deste servizo na nosa cidade, non só non se contempla  a ambulancia medicalizada prometida senón que se reduce o servizo de ambulancias que neste momento existe. 

Vigo conta actualmente cunha ambulancia medicalizada, que cubre toda a área sanitaria sur -tendo que desplazarse para prestar asistencia vital a outros concellos tan distantes como A Cañiza, A Guarda, etc-; catro ambulancias asistenciais 24 horas e unha asistencial máis de doce horas –de once da mañá a once da noite-.  

A ambulancia medicalizada que agora está en servizo realiza cerca de 3.000 asistencias ao ano (unhas oito diarias) e das saídas que fai anualmente caseque unhas 250 son para atender accidentados. Na zona urbana tarda unha media de dez minutos para prestar o seu servizo, pero precisa uns vinte en zonas rurais.

No novo concurso este servicio quedaría do seguinte xeito:

· Unha ambulancia medicalizada

· Tres ambulancias asistenciais de 24 horas 

· Tres ambulancias asistenciais de 12 horas 

Polo tanto, aínda que se incrementa en 2 ambulancias asistenciais de 12 horas, redúcese unha de 24, co que pode parecer que o servicio queda igual, pero o certo é que na franxa horaria de  0 a 10  horas, hai unha ambulancia menos.

Dado que as nosas averiguacións nos confirman a necesidade do servicio de ambulancias 24 horas, cando menos como é actualmente, e dado que neste novo concurso non se contempla  unha nova medicalizada, entendemos que esta decisión, tomada polo Sergas, obedece máis a criterios mercantilistas que a criterios dun servizo eficaz e de boa calidade asistencial 

É necesario ter en conta que no que atinxe á ambulancia medicalizada  existente, está a atender a toda a poboación da Área Sur Sanitaria, apróximadamente unhas 600.000 persoas, mentres que no resto das cidades de Galiza conta con esta mesma  dotación, ainda que cunha poboación  inferior  -case a metade- .

Polo exposto, e entendendo a necesidade urxente de incrementar e mellorar o servicio de ambulancia no Concello deVigo, preséntase a seguinte MOCIÓN

ACORDOS:

Instar á Xunta de Galiza a:

1. Dotar dunha nova ambulancia medicalizada  á Área Sur sanitaria  de Pontevedra 

2. Dotar doutra ambulancia asistencial de 24 horas, a máis da agora existente

Vigo, 20 de maio de 2004.

Asdo: María Méndez Piñeiro                    Olaia Fernández Davila

